
নওগাঁয় মদ ভেবে বিষপানে আদিবাসীর মৃত্যু 

স্টাফ রিপোর্টার:: নওগাঁর নিয়ামতপুরে ভুল করে মদ ভেবে বিষপানে এক আদিবাসীর মৃত্যুর খবর পাওয়া গেছে। গত
শুক্রবার সন্ধ্যা ৭টার দিকে উপজেলার পাড়ইল ইউনিয়নের গন্ধশাইল (বিবিতলাপাড়া) গ্রামে এ ঘটনা ঘটে। জানা যায়,
সন্ধ্যার দিকে বিবিতলাপাড়ার পারুল হাসদার ছেলে রাবিয়েল হাসদা (২২) মদ মনে করে ভুল করে বিষপান করে পেলে। এর
কিছুক্ষন পর সে বিষ ক্রিয়ায় আক্রান্ত হয়ে ছটপট করতে থাকলে ঘটনার জানাজানি হয়। সংগে সংগে তাকে তাকে ওই
গ্রামের গ্রাম্য ডাক্তার আবদুস সামাদের কাছে চিকিৎসার জন্য নেন তার স্বজনরা। পরদিন গতকাল শনিবার ভোর ৫টার
দিকে রাবিয়েলের মৃত্যু হয়। রাবিয়েলের বাবা পারুল হাসদা এ প্রতিবেদককে বলেন, আমার ছেলে রাবিয়েল হাসদার মানসিক
সমস্যা ছিল। সে অত্যধিক নেশা করতো। চুয়ানী, বাংলা মদ নিয়মিত পান করতো। গত শুক্রবার সন্ধ্যা ৭টায় প্রতিদিনের
ন্যায় বাংলা মদ পান করে বাড়ী এসেছিল। মাতাল অবস্থায় জমিতে দেওয়া কীটনাশকের বোতলকে মদ মনে করে খেয়ে ফেলে সে।
এতে রাবিয়েল গুরুতর অসুস্থ হয়ে পড়লে আমাদের গ্রামেরই ডাক্তার আবদুস সামাদ এর কাছে চিকিৎসা গ্রহণ করি।
ডাক্তার চিকিৎসা করে একটি স্যালাইন দিয়ে রাখতে বলে। স্যালাইন অবস্থায় সারারাত পার হয়ে ভোর ৫টায় রাবিয়েল এর
মৃত্যু হয়। এ বিষয়ে কর্মকর্তা ইনচার্জ তোরিকুল ইসলাম বলেন, ছেলের বাবা এ মাত্র (বেলা-১.২০) থানায় এসেছে। একটি
অপমৃত্যু মামলা দায়ের করা হচ্ছে। লাশ উদ্ধার করে ময়না তদন্তের জন্য মর্গে প্রেরণ করা হবে।

